
 

 

 

 

ATASSUT          UKA 2016/130-1 

Siverth K. Heilmann     26. 09. 2016. 

 

Aatsitassat pillugit ingerlatallu tamatumunnga pingaarutillit pillugit inatsisartut inatsisaata 

(aatsitassanut ikummatissanullu inatsit) allanngortinneqarnera pillugu Inatsisartut inatsisaat 

nr. xx, yy 2016-imeersoq.  

(Aningaasaqarnermut Aatsitassanullu Naalakkersuisoq) 

 

Aatsitassat pillugit, inatsisartut inatsisaannik Naalakkersuisuni allannguiniarnerannik imaqartoq, 

imatut naatsumik ATASSUT-miit oqaaseqarfigissavarput. 

 

Naalakkersuisut aatsitassanut inatisisitta allanngortinneqarnissaanik saqqummiussaqar-nerat, 

matumanilu nunaqavissut annikitsumik aatsitassarsiornermi periarfissaasa annertunerulernis-saanik 

tunngavilersuutigineqartullu ersarinnerulersinneqarnissaannik imaqarmata, ATASSUT-ip  

allannguiniarneq tamakkiisumik tapersersorpaa. Inassutigissavarput tusarniaanermi oqaaserineqar-

tut akissutigineqartullu pillugit suliaq aappassaaneeqartigani, ataatsimiititaliami susassaqartumi 

peqqissaarullugu suliarineqarnissaa. 

 

Periarfissaq iluatsillugu Aningaasaqarnermut Aatsitassanullu Naalakkersuisumut ATASSUT-miit 

apeqqutigerusupparput, nunatsinni aatsisassarsiorusullutik misissuinerit qujanaqisumik annertuut 

ingerlanneqartareerput aammalu piiaasoqalersinnaaneranik periarfissaqartoqarnera isumalluarnartu-

millu tusartareerpugut. Matumani apeqqutigerusupparput kujataani Killavaat alannguani aatsitassa-

nik piiaarusuttoqarnera sumut killinnersoq? Aporfeqartoqarpat suna pissutaava? Aatsitassarsiorusut-

tut aallartigatilluunniit tamarmik akiliisinnaajunnaarlutik uninniinnassanngippata, sumik arlaannik 

suliamik unittoorutaasumik peqartoqarpat, Naalakkersuisuni minnerpaamillu aatsitassaqarnermi 

inuussutissarsiornermilu ataatsimiititaliaq kiliffimmik ilisimatinneqarnissaa kaammattuutigissavar-

put, tamannalu soorunami ataatsimiititaliani tunuliaqutserneqarpat saneqqunneqarsinnaassanngilaq. 

Taakkupput ATASSUT-ip oqaatigiumasai. 

        

  


